
Devikrita Shiva Stuti

ದೇವೀಕೃತಾ ಶಿವಸ್ತುತಿಃ

ದೇವೀ -

ಹರ ಹರ ಪರಿಪಾಹಿ ದೀನಬಂಧೋ ಪುರಹರ ದೇವ ದಯಾನಿಧಾನ ಧೀರ .

ಮುರಹರಪರಿಪೂಜಿತಾಂಘ್ರಿಪದ್ಮ ಪ್ರಕಟಸುಧಾಕರಶೇಖರೋರುವೀರ .. 42..

ಕರಿವರಖರಚರ್ಮವಸ್ತ್ರ ಶಂಭೋ ಹ್ಯುರಗವರೋತ್ತಮಹಾರ ಮಾರಮಾರ .

ಪರಿಪಾಹಿ ದಯಾನಿಧಾನ ಭರ್ಗ ತ್ರಿನಯನ ಕಾಲಕಲಾವಿಹೀನದೇಹ .. 43..

ಶ್ರುತಿವರತುರಗೋತ್ತಮಾದ್ಯ ಶಂಭೋ ಗರಗಲನೀಲ ತಮಾಲಪುಷ್ಪಮೌಲೇ .

ಭವಭಯಹರ ಕಾರಣಾತಿಗಾಂತಕಾರೇ ಹರಿಗಿರಿಶರಕಾರ್ಮುಕಾಕ್ತಪಾಣೇ .. 44..

ಪರಿಪಾಹಿ ವಿಭೋ ತ್ರಿಶೂಲಪಾಣೇ ನರಹರಿಕೃತ್ತಿವಸಾನ ಬಾಲಪಾಲ .

ವಿಧಿಕಂಧರಹಂಸಶೋಭಿಹಸ್ತ (ವಿಧಿಕಂಧರಹಂತೃಹಸ್ತ ಶಂಭೋ)
ಪದ್ಮಾನಲನಯನಾಗ್ನಿವಿದಗ್ಧಕಾಮದೇಹ .. 45..

ಇಮಂ ದವರಸಾಮಜಪ್ರಕಟಸ್ತೋತ್ರಕುಂಭಾದರಂ
ಸನಂದನಸನಾತನೈಃ ಕಲಿತವಂದನಂ ಶಂಕರಂ .

ಅನಿಂದಿತಗುಣೋತ್ತಮಂ ಸುಮನಿವೃಂದವೃಂದಾರಕೈಃ
ಪಿಚಂಡಿಲಸುತುಂದಿಲೈರ್ಗಣವರೌಘನೃತ್ತಾದರಂ .. 46..

- -

ಸ್ಕಂದಃ -
ಇತಿ ಸಂಸ್ತುವತೇ ದೇವೀ ದೇವೀಶಂ ಪರಮೇಶ್ವರಂ .

ರುದ್ರಾಣೀಗಣಸಂವೀತಾಯೋಗಿನೀಗಣಸೇವಿತಾ .. 47..

ಮಹಾಕೈಲಾಸಮಧ್ಯಸ್ಥಾ ದಿವ್ಯದೇವಾಂಕಸಂಶ್ರಯಾ .

ಸಾಪಿ ದೇವಂ ಜಗನ್ಮಾತಾ ಪೂಜಯತ್ಯನಿಶಂ ಶಿವಾ .. 48..

ದೇವದೇವಂ ಮಹಾದೇವಂ ಗೋವೃಷೋತ್ತಮಗಾಮಿನಂ .

ವತಂಸಿತಸುಧಾಧಾಮಶೇಖರಂ ಶ್ರುತಿಸಂಸ್ತುತಂ .. 49..

ಜಟಾಕಲಾಪನಿಟಿಲಾನಲನೇತ್ರಂ ಮಹೇಶ್ವರಂ .

ನೀಲಕಂಠಂ ವಿರೂಪಾಕ್ಷಂ ಸೋಮಸೂರ್ಯಾನಲಾಕ್ಷಿಕಂ .. 50..

ಕುರಂಗರಂಜಿತಕರಂ ಕಾಲಕಾಲಂ ಕೃಪಾನಿಧಿಂ .

ಭಸ್ಮಾಭ್ಯಕ್ತಂ ತ್ರಿಪುಂಡ್ರಾಂಕಂ ರುದ್ರಾಕ್ಷವರಹಾರಕಂ .. 51..

ಮಹೋರಗಫಣಾರತ್ನಮಾಲಾಕೀಲಿತಕಂಧರಂ .

ಉದ್ಯದಿಂದುಕರಪ್ರಖ್ಯಕರ್ಪೂರಾಭಕಲೇವರಂ .. 52..

ದಿವ್ಯಸಿಹ್ಮಾಸನಾಸೀನಂ ಮಹಾಕೈಲಾಸಸೌಧಗಂ .

ಗಣಸ್ಕಂದಮಹಾನಂದಿಭೃಂಗಿಚಂಡೀಶಸೇವಿತಂ .. 53..

ಮುಕುಟೋದ್ದಾಮಗಂಗೋತ್ಥರಯಶೋಭಿತಮಸ್ತಕಂ .

ಅಬ್ಜಮಿತ್ರಾಗ್ನಿನಯನಂ ಸೋಮಖಂಡೋಜ್ವಲಾಲಕಂ .. 54..

ಉತ್ಫುಲ್ಲಪುಂಡರೀಕಾಚ್ಛಮಾಲಾಲಲಿತಕಂಧರಂ .

ದೇವಂ ನಂದನಮಂದಾರವರಮಾಲಾವಿಭೂಷಿತಂ .. 55..

ಖಪಟಂ ಪರಿತೋ ದಗ್ಧತ್ರಿಪುರಾಸುರಗೋಪುರಂ .

ಅಂಧಕಾಂತಕಮಾಶಾಸ್ಯಂ ಸ್ವಭಕ್ತಜನವತ್ಸಲಂ .. 56..

ನಮಿತಾಶೇಷದೇವಾದಿಮುಕುಟೋಜ್ವಲಪಾದುಕಂ .

ವಾಮದೇವಂ ಮಹಾಸಾಮಸ್ತೋಮಸ್ತುತಮತೀಂದ್ರಿಯಂ .. 57..

ರಥಂತರರವಪ್ರೀತಂ ರಾಜದ್ರಾಜನತೋಷಿತಂ .

ಮಹಾವೈರಾಜರಾಜಶ್ರೀರಾಜರಾಜಕಲಾಧರಂ .. 58..

ಸರ್ವೋಪನಿಷದಾಂ ಸಾರಮೇಕೀಭೂತಮಿವೇಶ್ವರಂ .

ಧ್ಯಾಯಂತೀ ಸಾ ಮಹಾದೇವೀ ಸ್ವಮನಃಪದ್ಮಸದ್ಮಗಂ .. 59..

ತಧ್ಯಾನಸಾರಭಾರಾಭಿಃ ಪ್ಲಾವಿತಾನನಪಂಕಜಾ .

ನಾನ್ಯತ್ಸಾಚಿಂತಯದೇವೀ ಜಗಜ್ಜನ್ಮಾದಿಸಂಸ್ಥಿತಿಂ .. 60..

ಇತ್ಥಂ ಧ್ಯಾಯಂತೀ ಚಂದ್ರಶೇಖರಪದಂ ಚೋತ್ಫುಲ್ಲಹೃತ್ಪದ್ಮಗಂ
ದೇವೀ ನಂದನನಂದನೇಽಪಿ ಗಿರಿಜಾ ಸಾಪಾರವಶ್ಯಾಂತರಾ .

ನಾನ್ಯತ್ಕಿಂಚನ ವಿದ್ಯತೇ (ನಾನ್ಯತ್ಕಿಂಚಿದಮನ್ಯತ) ತ್ರಿಭುವನೇ
ನಿಸ್ಸಾರಮೇತಜ್ಜಗತ್ತುಚ್ಛೀಕೃತ್ಯಮಹಾಚ್ಛಮಾನಸಪರಾ ಸ್ವಾತ್ಮಾನಮೀಶಂಹೃದಿ .. 61..

..ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ದೇವೀಕೃತಾ ಶಿವಸ್ತುತಿಃ ..
- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 27 -

ಕೈಲಾಸವರ್ಣನೇ ದೇವೀಪೂಜಾಸ್ತುತಿಕಥನಂ . 42-61..

- .. shrIshivarahasyam . mAheshvarAkhyaH prathamAMshaH . adhyAyaH 27 -

kailAsavarNane devIpUjAstutikathanam . 42-61..

Notes:

Skanda ಸ್ಕಂದ narrates the eulogy to Śiva ಶಿವ recited by Devī ದೇವೀ at Her grand

residence at Mount Kailāsa ಕೈಲಾಸ ಶೈಲ, and goes on to describe Śiva’s Presence there -
that itself is like a eulogy to Śiva ಶಿವ.

